URDD GOBAITH CYMRU  -  CYNGOR, 26 MEHEFIN 2004

Cofnodion y cyfarfod uchod a gynhaliwyd yn Drwm, Llyfrgell Genedlaethol Cymru Aberystwyth ar ddydd Sadwrn, 26 Mehefin 2004.

Presennol:  Rhiannon Lewis (Cadeirydd); Andrea Parry (Llywydd); Wynne Melville Jones; Prys Edwards (Is-Lywyddion Anrhydeddus); Geraint Rees (Trysorydd); Carol Davies (Is-Lywydd); Arwel H. Roberts; Dilwyn Price; Morfudd Jones; Meriel Parry; Stan Lyall (Talaith Y Gogledd); Glyn T. Jones; Eddie Jones (Talaith Y Canolbarth);  John Rees; Eurig Davies; Linda White (Talaith Y De); Efa Gruffudd Jones; Mai Parry Roberts; Aled Siôn; Siân Eleri Davies; Dafydd Carrington; Dyfrig Morgan; Llinos Roberts; Alun Owens; Eurfyl Lewis; Iola Jones; a Siân Eirian (Staff).

Ymddiheuriadau: Bob Roberts; Sara Gwilym; Tudur Dylan; Eirith Evans; Dyfir Gwent; 

Lyn Mortell; Alwyn Owens; Edward Morus Jones; Alun Jones; Siôn Edwards; Rhian Rowe; Marilyn Lewis; Marion Owen; Peter Harries; Patric Stephens; Gwawr Davies; Ann Hughes; Lona Evans a Gwyndaf Roberts.

Croeso – Croesawyd pawb i Gyngor yr Haf gan Rhiannon Lewis.  Llongyfarchwyd yr Adran Eisteddfod ar Eisteddfod lwyddiannus iawn ym Môn.  Pawb yn edrych ymlaen at agor Gwersyll yr Urdd, Canolfan Mileniwm Cymru yn yr hydref.

O’r cofnodion – cynigiwyd ac eiliwyd eu bod yn gywir.  Llongyfarchwyd Efa ar ei phenodiad fel Prif Weithredwr yn y cofnodion diwethaf ac mae bellach wedi dechrau ar ei swydd ers mis Mawrth.

ADRODDIAD BWRDD BUSNES - adroddiad gan Geraint Rees

Materion a godwyd – eiddo’r mudiad yn bortffolio diddorol. 

Dinas Ddu – buddosoddiad mewn partneriaeth efo Parc Cenedlaethol Eryri i ddatblygu’r tŷ.

Canolfan yr Urdd, Caerdydd – ar y farchnad.  Ar ôl ei werthu rhoi £300,000 at Ganolfan y Mileniwm a pheth at yr agoriad swyddogol gyda’r gweddill i’r Urdd.  

Llangrannog – 500 o welyau yna bellach. 

Glan-llyn – agoriad swyddogol llwyddiannus i'r Ganolfan Groeso newydd yn ddiweddar.  Dymuno’n dda i Aled Siôn ar ei swydd fel Cyfarwyddwr newydd y gwersyll. 

Aberporth ac Awstralia – darnau o dir i gael yn y ddau leoliad.  Os gŵyr rhywun am ragor o eiddo i ddod yn enw’r Urdd, rhowch wybod.  

Pentre Ifan - arolwg dichonoldeb i’w wneud yn fuan.

Gwersylloedd - Angen edrych ar godi tâl gwersylloedd a phenderfynu ar gost aros noson yng Ngwersyll Caerdydd.  Tîm bach o staff fydd yng Nghaerdydd gan fod gwaith glanhau ac ati wedi’i gontractio allan. 

Sefyllfa nawdd - datganwyd siom fod Cyngor Celfyddydau yn rhoi cyn lleied o arian at Eisteddfod yr Urdd.

Cynllun Corfforaethol - angen datblygu’r weledigaeth am y cyfnod o 3 blynedd nesa. Cyfle i bawb yn y siroedd i roi sylwadau i’r pwyllgorau talaith.  

Eisteddfod Tawe, Nedd ac Afan - canlyniad drafft.  Y ffigyrau’n addawol ond rhaid aros i’r cyfrifwyr fynd drwy’r ffigyrau cyn cyhoeddi’r swm o weddill yn ôl i’r mudiad..

Materion eraill - cafwyd llythyr gan  staff Ysgol Gyfun Rhydfelen yn datgan pryder fod cost cystadlu yn Eisteddfod yr Urdd wedi mynd yn ddrud iawn oherwydd dileu llety a chost bysus. 

Cyfansoddiad y mudiad - mae angen gwybod beth yw grym pwyllgorau a swyddogaeth gwirfoddolwyr yn gyfreithiol.  Does dim statws cyfreithiol i Bwyllgor Gwaith y mudiad ac mae angen gwybod beth yw atebolrwydd y pwyllgorau hyn yn gyfreithiol.  Dymunodd y Geraint Rees - y trysorydd yn dda i Efa a Mai yn eu rolau newydd dros y misoedd nesaf.

Adroddodd  Rhiannon Lewis am agoriad swyddogol bloc cysgu newydd a chanolfan hamdden Llangrannog a fydd yn digwydd 15 Gorffennaf gydag Alun Pugh, A.C. yn bresennol.

Bu Rhiannon yn y Bwrdd Cyfarwyddwyr yn ddiweddar a thrafodwyd yr angen i adolygu’r cyfansoddiad gan nad yw’r newidiadau o’r 70au ymlaen wedi’u hymgorffori ynddo.   Mynegodd Prys Edwards fod gofyn i Mai ymgymryd â’r dasg yma’n anodd o gofio’r holl ddyletswyddau ychwanegol bydd yn ymgymryd â nhw yn sgîl cyfnod mamolaeth Efa.

BWRDD Y MAES - adroddiad gan Stan Lyall

Canolbwyntwyd ar Arolwg Bwrdd yr Iaith Gymraeg.  Angen arian ychwanegol i wireddu llawer o’r argymhellion.  £14,000 wedi’i roi gan Fwrdd yr Iaith Gymraeg at farchnata.  12 – 15 oed fydd y flaenoriaethau yn y Cynllun Corfforaethol.  Codwyd pryder am  y rheolau newyddd parthed goruchwyliaeth athrawon – ni chaiff athro oruchwylio am fwy na 38 awr y flwyddyn i wersi athro arall, - gall hyn effeithio’n fawr ar weithgareddau’r Urdd. Mynegodd Rhiannon Lewis bryder ynglŷn â’r rheolau newydd yma hefyd.

Adroddiad Chwaraeon - Gary Lewis eisiau rhoi mwy o bwyslais ar glybiau chwaraeon a llai ar gystadlaethau.  Ysgol Chwaraeon yn Llangrannog yn digwydd am y tro cyntaf fis Awst eleni.

Adroddiad Cyd-ddyn a Christ - 3 - 13 Gorffennaf - bydd 6 o Ysgol Y Preseli’n mynd i Lesotho ar y cynllun “Lle Chwech Gwell”.  

Ysgol Uwchradd Treorci sy'n gyfrifol am y Neges Ewyllys Da eleni.  

Criw o ferched o Sanlaap wedi bod draw am 3 wythnos yn arwain at Eisteddfod yr Urdd ac wedi cwrdd â dros 2,000 o aelodau’r Urdd yn ystod eu harhosiad yma.  

Criw o Urddaholics yn mynd ar wyliau gwaith i gartref plant amddifad yng ngwlad Pwyl dros yr haf - apêl am lyfrau Saesneg a thegannau i fynd efo nhw i'r plant yn y cartref. 

BWRDD YR EISTEDDFOD A'R CELFYDDYDAU -  adroddiad gan Meriel Parry

Cafwyd canmoliaeth mawr i Eisteddfod yr Urdd ym Môn.  

Rhai ysgolion bach wedi holi os cânt gystadlu efo’i gilydd i ffurfio grŵp - gwrthodwyd y cais am y tro.

Tlws John a Ceridwen Hughes - mynegwyd efallai nad yn ystod y y cystadlaethau Caneuon Actol y dylid cynnal y seremoni yma.  

Llawer o sylwadau wedi’u derbyn yn dilyn yr Eisteddfod - y rhan fwyaf yn gadarnhaol.  Nodwyd fod mynd i faes parod yn gallu arbed costau ond mae yna gostau ychwanegol ynghlwm wrth addasu adeiladau sy’n bodoli’n barod hefyd.  

Aelodau tu allan i Gymru - niferoedd rhai sy’n cystadlu tu allan i Gymru wedi cynyddu - mae'r rhain yn mynd syth i’r Genedlaethol, bydd rhaid edrych ar y sefyllfa yn y dyfodol.

Rheol y Dysgwyr - wedi codi’i phen eto.  Alun Jones yn mynd i holi'r siroedd am sut mae’n cael ei diffinio a’i weithredu.  

Cystadlaethau Gymnasteg - wedi'i dileu ar ôl 2004.

Cystadlaethau Drama - siom fod y cystadlaethau yn cael eu cynnal mor bell o faes yr Eisteddfod.

Eisteddfod 2005 - Trafodwyd y problemau unigryw sy’n codi gan fod yr Adeilad (Canolfan y Mileniwm) yn adeilad cyhoeddus.  Rhoddwyd hawl i Siân Eirian i alw criw llai o’r pwyllgor at ei gilydd i helpu efo Eisteddfod 2005.

2006 – Sir Ddinbych

2007 – Caerfyrddin.

Tlysau - Angen edrych ar sefyllfa a chyflwr yr holl dlysau. 

Y Cynllun Corfforaethol - edrychwyd ar y Cynllun - mae angen cryfhau’r adran ac angen mwy o bersonél i wireddu rhai o’r argymhellion.  Mynegwyd pryder fod yr oriau gwaith mae rhai staff yr Urdd yn eu gwneud ar draws y mudiad yn afresymol o uchel a rhaid edrych ar y sefyllfa yn fuan.

Bydd Bethan Reynolds yn gorffen fel Swyddog Celfyddydol ddiwedd Awst a diolchwyd iddi am ei chyfraniad.  Mae Bethan wedi cynnig cario ymlaen i helpu efo’r agwedd dramau yn Eisteddfodau'r Urdd.  

Diolchwyd i Meriel Parry am ei hadroddiad gan y Cadeirydd.  Codwyd pwynt o ganu ymdeithgan yr Urdd mewn seremonïau yn yr Eisteddfod a chynigwyd y dylid dileu’r ail bennill.  Geiriau'r ail bennill yn anaddas i’r ugainfed ganrif bellach ac roedd yr “auto cue” yn rhy araf.  Awgrymwyd cael geiriau eraill gan Fardd Plant Cymru eleni.  Byddai’n braf cael band byw i fywiogi'r gân yn ystod y seremonïau hefyd.  Prys yn dweud fod y fersiwn ddiweddara wedi’i ysgrifennu yn 1972 gan awgrymu cadw’r pennill cyntaf ond newid yr ail a’r trydydd.  

Cyhoeddwyd fod StrataMatrix yn dathlu 25 mlynedd ac yn trefnu taith gerdded o Aberystwyth i Ystrad Fflur i godi arian at Barnados.  Llongyfarchwyd staff yr Urdd a fu’n beicio tuag at ymgyrch S4C eleni i godi arian i Barnados.

ADRODDIAD Y PRIF WEITHREDWR

Llawer wedi digwydd ers Tachwedd diwethaf!  Wedi cael gwefr o ddechrau ar ei swydd – yn gorffen mewn wythnos ar gyfnod mamolaeth - diolch i bawb am y gefnogaeth a'r ysbryd y tîm sy'n bodoli ymysg staff a gwirfoddolwyr. Yn hyderus y bydd yr Urdd yn dal i ddatblygu o dan arweiniad Mai gan edrych ymlaen at ddod nôl y flwyddyn nesa.

Newidiadau staff o fewn y Cyfarwyddwyr - Dymunwyd yn dda i Alun Owens yng Ngwersyll Caerdydd, i Eurfyl Lewis fel Cyfarwyddwr Datblygu ac i Aled Siôn fel Cyfarwyddwr Gwersyll Glan-llyn ac i Iola  a fydd yn gadael yr Urdd fis Medi i ddechrau ar ei swydd newydd fel Cyfarwyddwr Marchnata i Mudiad Ysgolion Meithrin.  Yn sgîl ymadawiad Iola bydd Siân Eleri’n arwain yr Adran Gyfathrebu fel Cyfarwyddwr Cyfathrebu.

Adroddiad Bwrdd yr Iaith Gymraeg - wedi’i derbyn yn gadarnhaol.  Angen i’r Urdd weithredu ar yr argymhellion, ond rhaid cael cyllid a staff ychwanegol i wireddu hyn – heb hyn rhaid i’r Urdd felly flaenoriaethu'r gwaith. Yn bwysig ein bod yn gweithio mewn partneriaeth efo Bwrdd yr Iaith Gymraeg.  Wedi cwrdd â staff y maes i gydweithio a chodi statws yr Urdd wrth lunio polisïau.

Roedd Alun Pugh A.C. yn siarad yn huawdl iawn am yr Urdd yn agoriad swyddogol Glan-llyn yn ddiweddar.

Cynllun Corfforaethol - i’w roi ar y we maes o law, ond bydd angen sêl bendith arno yn y Cyngor mis Tachwedd nesaf.  Angen i ni fesur yn well y pethau mae'r Urdd yn ei wneud ac angen cryfhau a chynyddu cyfranogi pobl ifanc.  

Cyfansoddiad a Rheolau sefydlog – Efa wedi wedi dechrau ar y gwaith.  Bydd yn ail gydio yn y gwaith ar ôl dod yn ôl o’i chyfnod mamolaeth.  

Diolchwyd i’r gwirfoddolwyr am eu hamser a’u hymroddiad i’r Urdd yn y Cyngor

Dymunwyd yn dda iawn i Efa yn ystod ei chyfnod mamolaeth a dymunwyd yn dda i Mai yn ystod y cyfarfod gan Rhiannon Lewis. 

Croesawyd Andrea Parry ein Llywydd i’r Cyngor ac i Carol Davies (Is-Lywydd y mudiad) a llongyfarchwyd hi ar ei phenodiad yn Ysgol Gynradd Llanilar yn ddiweddar.

Dywedodd y Cadeirydd fod Adroddiad Bwrdd yr Iaith Gymraeg yn gadarnhaol ac yn arf i ni fynd at gyllidwyr eraill gan ei fod yn dangos yr Urdd yn rhoi gwirioneddol werth am arian.

Unrhyw fater arall - Dim

Dyddiad a lleoliad y Cyngor nesaf - Dydd Sadwrn, 13 Tachwedd 2004.  Awgrymwyd y byddai’n braf pe bai’r Cyngor yn cael mynd ar ymweliad i’r Ganolfan y Mileniwm Cymru yn ystod hanner tymor Hydref.

